verite-a pou nou ka resevwa “lwanj’ olye

ke nou tounen yon “travaye ki fé wont”.
Li mande pou nou “fe konnen pawol verite
BonDye a jan-l ye a”.

BonDye di nou kijan pou nou etidye Pawol

Apot Pol ekri nan 2 Tim 2:15, “Fé jefo pou ou ka
resevwa lwanj nan men BonDye tankou yon
travaye ki pa wont travay li fé, yon travaye ki fe
konnen pawol verite BonDye a jan-l ye a.”

Nan etid sa nou va gade vesé sa ak we koman
obeyisans nou pou Pawol la kap pote oné ak
glwa pou BonDye.

Nan 2 Tim 2:15 apot Pol di kwayan yo:
Kisa ki pou fét - etidye pawaol la

Poukisa nou dwe fe-l - pou nou ka resevwa
lwanj nan men BonDye (yon travayée ki pa wont
travay li)

Kijan nou dwe fe-l - fé konnen pawol verite
BonDye a jan-l ye a.

Pol di nou pou nou “fe konnen Pawol verite a
jan-l ye-a”.

Nou va wé ke le nou obeyi komandman
BonDye, “fe konnen pawol verite BonDye a jan-|
ye a,” pa retire anyen nan Tou sa ki ekri nan Liv
la, se nan Lespri BonDye a yo soti. Y'ap sevi
pou moutre moun verite a, pou konbat moun ki

nan lere, pou korije moun k'ap fé fot, pou
moutre yo ki jan pou yo viv byen devan
BonDye.” 2 Tim 3:16

Se le na fe “konnen Pawol verite BonDye-a jan
-l ye-a”, se lé sa, “Tou sa ki ekri nan Liv la ap
seévi” pou 2 bagay, 1) Pawol BonDye ap profitab
pou travay nou, 2) volonte BonDye ap akonpli.
Bay Pawol BonDye jan -l ye ya, vle di ke nou
pap ajoute anyen ladan’l.

An nou komanse ak etid la, nap gade Adam
nan Jaden Eden.

Relasyon BonDye ak Adam andedan kon
deyo jaden-an

BonDye komanse travay ak Iom nan jaden
Eden. Se nan jaden sa, “Seye a, BonDye a, bay
nonm lan I6d sa a” (Gen 2:16). BonDye fée
Adam konnen volonte-l ak komandman Li yo.
BonDye di Adam kare bare tout sa li dwe fé ak
tout sa li pa dwe fe.

BonDye mete Adam nan jaden-an ak lod, “pou I
travay li, pou I' pran swen I’. (Gen 2:15). Adam
te gen pou devwa, travay ak pran swen bel
jaden sa. Li te reskonsab tou pou bay bét yo
non, (Gen 2:19). Apwe sa, BonDye te bay
Adam Ev pou madanm, “Nonm lan ak madanm
li te toutouni. Men, yo pa’t wont rete konsa”.
Gen 2:25



Minm lé BonDye te bay Adam gro libéte ak
reskonsabilite nan jaden an, li te ba-l yon pinga.
Gen2:16-17, “Seye a, BonDye a, bay nonm lan
lod sa a. Ou met manje donn tout pyebwa Ki
nan jaden an. Men, piga ou manje donn
pyebwa ki fe moun konnen sa ki byen ak sa ki
mal la. Paske, jou ou manje I', w'ap mouri.”

BonDye pase Adam lod sa pou obeyisans la
fwa li. BonDye te chwazi dirije Iom nan jaden-
an, le i te pase Adam lod ki mache ak
kondisyon Iom. Adam te nan inosans nan
jaden-an.

Jerans Adam

Dwa dirije Adam te genyen ta ka rele jerans ou
byen dispansasyon. Komandman BonDye te
bay lom nan, etabli sa nou rele premye jerans.
Adam, kom premye jeran, te la pou jere jaden
Eden kom moun ki reskonsab pou obeyi
komandman BonDye yo.

Jerans se reg ou byen instriksyon ke jeran an
dwe swiv. Yon jeran reskonsab pou-I swiv ak fé
travay yo bay li fe-a.

Adam te reskonsab pou rete nan jaden an,
travay li, pran swen-I, bay zanimo (bét) yo non
ak pa wont rete san rad. Adam ak Ev pat dwe
dezobeyi BonDye pou yo tal manje pye bwa
konesans byen ak mal la.



Satan prezante pwogram mensonj li a bay
lom

Bagay yo tap mache byen nan plan mévéye
BonDye pou kreyasyon Li-an jiskaske Satan te
vini kote Ev sou fom yon sepan. Satan te sevi
Pawol BonDye, apwe sa li chanje Pawol
BonDye a li mete pawol pa-l nan Pawol BonDye
a. Chanje pawol BonDye le-w mete ak retire
ladan, se men bagay ak defome Pawol
BonDye.

Satan sevi ak Pawol BonDye pou fé Ev doute
nan Gen 3:1 “...Eske BonDye te janm di piga
nou manje donn tout pyebwa ki nan jaden an”?

Ev chanje Pawol BonDye nan Gen 3:3, “Men,
kanta pou pyebwa ki nan mitan jaden an,
BonDye di. Piga nou manje ladan I', piga nou
manyen |I' menm. Sinon, n'ap mouri.” Ev ajoute
piga nou touche’l, se pat instriksyon sa BonDye
te bay Adam.

Satan kontredi Pawol BonDye le I|i ajoute
ladan’l. Gen 3:4 “...Lé sa a, sépan an di fanm
lan. Se pa vre. Nou pap mouri kras.” BonDye di
nan Gen 2:17, “jou ou manje’l, w'ap mouri.”
Satan ajoute mo “pap” li bay Ev manti, li tode
verite BonDye a.

Antre peche antre nan le mond, tout bagay vin

chanje pou Adam ak Ev jan BonDye te pwomet

yo sa ta va rive-a. Adam ak Ev te san peche

konnye-a, yo tounen peche. Kondisyon Iom vin
chanje, sa vin ekzije yon chanjman nan
relasyon BonDye ak Adam. Rezilta kondisyon
lom vin chanje, BonDye bay Adam Iot
komandman pou-l swiv. Nou weé BonDye
konnye-a ki chanje metod jerans li pou fé
mesye dam yo reskonsab yon ot fom jerans ki
diferan. Konnye-a, yo gen obligasyon swiv |0t
komandman nouvo.

Adam resevwa yon nouvo Jerans

BonDye te mete yo deyo nan jaden an, Gen
3:23, 24 “Se konsa, Seyé a, BonDye a, mete
Adan deyo nan jaden Eden lan. Li voye-l al
travay te, menm té BonDye te pran pou fe-l la.
Se konsa, li te mete Adam deyo. Sou bo kote
soley leve nan jaden an, li mete kek zan;
cheriben ak yon manchét klere kou dife nan
men yo. Yo t'ap dragonnen nan tout direksyon
pou anpeche moun pwoche bo pyebwa ki bay
lavi a”.

Toutouni yo a vin bezwen kouvri konnye-a. Gen
3:21, “Lé sa a, Seye a, BonDye a, pran po bet,
li fé rad pou Adam ansanm ak madanm li, li biye
yo”. Yo pa wont rete san rad anko.

Nan premye jerans yo, yo te gen pwomes lavi

selman. Nan inosans yo, Adam ak Ev pa tap

konnnen egzistans lanmo pandan yo te nan

jaden an. Yo pral konnen lanmo konnye-a akoz

jjman BonDye pou peche yo ak akomplisman

pwomes ki te fet nan Gen 2:17, “...Paske, jou
ou manje ', w'ap mouri”.

Lanmo BonDye pwomet la, se te yon lanmo
espirityel ak yon lanmo fizik. Desobeyisans yo
fe jijman BonDye tonbe sou yo. Konnye-a yo te
mouri espirityelman pou BonDye. Konsa tou, ko
fisik yo pral konnen lanmo konnye-a. BonDye te
akompli pwomes Li, y’ap “mouri tout bon vre”.

Definisyon Jerans- Dispansasyon

Nou we nan ekzanmp sa, BonDye fe premye
nonm nan tounen yon kle pou fé nou konprann
Lézekriti. Adam, yon nonm ki viv anba de jerans
ou byen dispansasyon diferan. Jerans ou byen
dispansasyon gen menm siyifikasyon ak mo sa

yo:

jerans kay
Ekonomi
Siveyans
prepare

Jere
Administrasyon

Nan premye jerans ou byen dispansasyon an,
BonDye te bay Adam anseyman espesyal. Lé
kondisyon Adam te vin chanje akoz rezilta
peche, BonDye te vin chanje fason li tap jere
lom. Li bay lom nouvo regleman, kote lom vin
konnye-a reskonsab. Nouvo regleman BonDye

yo ranplase yo. Jerans (dispansasyon) ansyen
an pase mod lé Ilom resevwa nouvo
komandman yo. Lom konnye-a pa-t gen pou
obeyi ansyen regleman yo, men obeyi lod
Nouvo Yo.

Premye leson nou bezwen aprann de ekzanp
sa, BonDye chanje program li ak lom!

Se kle ke Adam te viv sou de jerans ou byen
dispansasyon ki te diferan ak espesyal.

Paske BonDye chanje program Li ak Adam pa
vle di ke BonDye li menm Li chanje.

BonDye pa chanje, “Mwen pap chanje.”

Pawol BonDye kle, BonDye pa chanje. Mal 3:6,
“‘Mwen se Seyé a, mwen p'ap chanje.” Sa nou
aprann la, fé nou konnen ke nati ak karakte
BonDye pa chanje. Nou met gen konfians ak
espwa nan Seye-a paske nati ak karakte li pap
chanje. BonDye pap janm chanje nan fidelite’L,
amou’L, limye-L, verite-L, sintete-L, jistis i,
etenite-L, omnisyans li, ak omnipotans Ii.
Genyen yon BonDye ki “pa chanje” se yon
verite méveye ki pote repo ak rekonfo. Fason
nou konprann verite sa - a pa dwe lage nou nan
konfizyon lé nou pran BonDye ki pa chanje,
men ki chanje relasyon Li ak lom.



Nou li nan Heb 13:8, “Jezikri se menm moun
lan ayé, jodi a ak pou tout tan”.. Vésé sa
anseye nou ke nati ak karakte Jezi Kri pa
chanje, ni pa kapab chanje, jan nou li nan Mal
3:6. Men sa pa vle di ke Seye nou an pa chanje
komandman Li yo, anseyman Li yo, ou byen
dispansasyon li yo bay lom.

BonDye te bay Adam 2 dispansasyon diferan.
Depi le sa-a, Li bay anpil Iot dispansasyon
anko. Sa ki pi kouran Jodi-a se “dispansasyon
gras Bon Dye a” ke lapot Pol pataje ak nou.
Gen yon lot dispansasyon ki va pran plas lée
legliz li a va anlve (monte) nan syel.

Anpil fwa, predikate yo anseye bagay ki kontre
ak sa Bib la di sou BonDye nou an ki pa chanje.
Yo sévi Heb 13:8 pou anseye ke Jezi rete
menm nan relasyon li ak Iom, e BonDye Ii
menm nan relasyon li ak lom pa chanje.
Egzanmp yon anseyman konsa ta sanble:
‘paske Séye Jezi te geri malad an Izrayel
pandan ministé li sou té sa-a, Li toujou ap geri
jodi-a. Sel sa nou ta bezwen fé, se mande
gerizon pa nou”. Men, Heb 13:8 pa pale sou
Seye nou an ki chanje jerans li ak [om, men i
pale sou nati Li ki pa chanje.

Relasyon BonDye ak lezom chanje, lap change
ankdo. Nou menm, tankou Adam, bezwen
konnen sa chanjmam yo ye, ak le yo te rive fét.

Nou dwe konnen ki sa jerans nou ye pou nou
ka vin jeran fidel.

1 Cor 4:2, “Yon sel bagay yo mande yon jeran,
se pou I' yon moun serye”.

Adam fe konnen pawol verite-a jan-l ye-a

Adam “te fe konnen pawol verite-a, jan-l ye-a”.
Adam te konnen pou-l obeyi pa la fwa dezyém
dispansasyon BonDye a. Adam te realize ke
premye anseyman yo te Pawol BonDye. Men
yo pa tap bezwen obeyi yo la menm. Obeyi
premye regleman yo tap vin tounen peche
konnye-a. Adam te konprann ke sa ta pral vin
yon dezobeyisans pou-l ta eseye tounen nan
jaden an, obeyi komandman BonDye te ba li yo
avan li te tonbe nan peche.

Adam te konnen ke dispansasyon BonDye te
bay li a, le li te nan jaden an, se te pawol
BonDye, men li pa tap bezwen obeyi- |. Apre-I
fin peche, dezyem jerans la toujou rete pawol
BonDye ak reskonsabilite pou Adam obeyi. Se
Pawol BonDye, Adam dwe fe atansyon.

Nou we Adam fe apwoch Pawol BonDye-a
menm jan apot Pol anseye nou pou nou fe
apwoch la nan 2 Tim 2:15, “Fé jefdo pou ou ka
resevwa lwanj nan men BonDye tankou yon
travaye ki pa wont travay li fe, yon travaye ki fe
konnen pawol verite BonDye ajan I' ye a.”



Pol di nou, “fé konnen Pawol verite BonDye-
ajanlyea”

Pol di kwayan yo pou “yo fé konnen Pawol
verite-a jan | ye a.” Lé Adam te retire moso nan
Pawol BonDye-a pou obeyi dezyem
dispansasyon a, se premye a ki peye sa.
Adam, retire moso nan Pawol verite-a. Li te
konnen ke premye dispansasyon se te menm
Pawol BonDye tankou dezyem nan, men
konnye-a, dezyem nan vin ranplase premye-a.
Adam te konnen pou-l aprann tout pawol yo
(ekriti yo), men li pa tap ka obeyi yo.

Pol di nou nan 2 Tim 3:16, 17 “Tou sa ki ekri
nan Liv la, se nan Lespri BonDye a yo soti”. Pol
di, “yap sevi.” Pawol verite BonDye-a bezwen
bay “jan-l ye a” tankou nou wé Adam te fe pou
Pawol la te ka pwofitab. Si yo pa bay Pawoal la
jan-1 ye a, li pap pwofitab. Nou dwe konnen ke
pawol BonDye-a la pou nou aprann, ak obeyi.
Adam te respekte chak mo nan Pawol BonDye-
a men li te konnen kote li te kampe ak BonDye
nan obeyisans ak la fwa nan denye
dispansasayon an.

Le yon kwayan konnen pou-l etidye Pawol
BonDye nan jan dispansasyon yo klase, lé sa, li
obeyi anseymam Pawol la ki se, “bay Pawol
verite BonDye-a jan | ye a”. Nou pa onore ou
byen bay Pawol verite BonDye-a jan-l ye-a, lé
nou fouye toupatou nan Bib la, pou nou chache

jerans pa nou pi plis pase sa Adam te fé. Nou i,
ak etidye Bib la nan konesans ke tout sa ki
ladan se pou nou. Lot moun li pale sou yo a, se
pa nou, men gen leson pou aprann pou pwop la
vi nou.

Gen kék verite ak prensip nan Pawol BonDye-a
ki pa janm chanje soti nan yon dispansasyon
pou rive nan ot dispansayon. Pa egzamp,
BonDye pa chanje. Genyen lot verite ki ka
selman aplike ak obeyi nan tan dispansasyon
sa te la. Se chanjman dispansasyon sa yo Ki
ede nou konprann konnye-a fason BonDye
“aksepte” lom nan yon dispansasyon espesyal.

Soti le Adam te nan Jaden Eden an pou rive
nan tan konye-a, BonDye bay plizyé
dispansasyon pou lom obeyi nan la fwa. Nou
we de (2) dispansasyon pase fap fap nan tan
premye nonm nan (Adam) tap viv la.

Reskonsabilite lom ak BonDye chanje ak
dispansasyon. Nan Jaden an, Adam pa te gen
lwa Moyiz yo ak batem dlo, ni dim, ni jou sen, ni
tanp pou te adore, ni bet pou te ofri an sakrifis,
yo pa te tande levanijil sove pa gras pa mwayen
la fwa ke Pol tap anonse-a, etc. Sa pa te nan ni
premye ak dezyem dispansasyon Adam-an.

Lé yon etidyan Bib la ap etidye nenpot sijé

nan Bib la, pawol verite-a dwe gide etid sa ak

verite BonDye a pou li menm ak pwop

dispansasyon li ladan-l an. Pou nou menm, viv

nan period gras la, dwe mete nou dako ak sa
Pol ekri yo. Gen anpil kote nan Bib la ki pale
sou lapriye, batem dlo, padon, zanj etc., tout sa
ki te ekri, yo ekri pou sevi ekzanp ak leson pou
nou Jodi-a — | Cor 10:11.

“Leézekriti” ak “Dispansasyon”

Yon moun kapab li “Iézekriti” san-lI pa konprann
“dispansasyon”.

Nou bezwen fé atansyon lé nap fé konnen
pawol verite-a tankou Adam te fé. Yon moun ka
fe konnen Pawol verite BonDye -a jan-l ye a,
konsa tou, li ka bay Pawol verite a devan deye.
Apot Pye pale sou sa nan 2 Pe 3:16, “...Se
konsa, moun ignoran yo ak moun ki feb nan
konfyans BonDye yo ap tode sans pawol yo,
tankou yo fé I' pou Iot liv yo tou. Men, se sa
menm k'ap fin pedi yo.”

Pye idantifye moun kap tode pawol la kom
moun “ignoran” ak “moun féb”. Ignoran yo pa
konnen “pawol verite” —a jan | ye a, konsa yo
vin féb. Le-w tode sans lezekriti, li pote
destriksyon. Se pa kondanasyon, men etid Bib
la ak yon vi kretyen ki pa profitab pou travay
Seye-a, pap profitab pou lavi kwayan tou.

Pye te fe referans a sen (kwayan) yo sou sa yo
te fe ak let Pol te ekri yo le li tap pale sou tode
sans Pawol la.

2 Pe 3:15, 16 “...Se sa menm fre Pol, bon
zanmi nou an, te ekri.”

Yon moun ki li Bib la epi ki rejte dispansasyon
sa ka lakoz moun sa tode Pawol verite-a. Tode
sans Pawol BonDye se fé-l di sa ou vle di nan
plas sa pawol la vle di tout bon. Konnen pawol
verite-a jan li ye-a, se repons Pawol BonDye
pou moun kap tode verite-a.

Dispansasyon pa nou an, “se dispansasyon
gras BonDye”

Apot Pol di nou ke Kris ki te leve soti vivan nan
lanmo-a, te bay li yon dispansasyon ou byen
yon jerans nan plas ou ak mwen.

Eph 3;2,3 “BonDye devwale m' sekré travay li a,
pou m' te ka konnen plan li te gen sere nan ké
li. Se sou plan sa a mwen deja ekri nou kék mo
pi wo a.”

Ac 20:24, “Mwen pa pran lavi-m pou anyen, li
pa gen okenn valé pou mwen. Men, mwen vle
ale jouk nan bout nan sévis mwen, mwen vie
fini net ak travay Seyé Jezi ban mwen an,
pou’m anonse bon nouvél fave BonDye fe nou
an.”

Dispansasyon Seye-a te bay Pol la rele
“‘dispansasyon gras Bon Dye”. BonDye te
komanse dispansasyon sa le Sol te konveti sou
rout Damas la nan Travay Apot yo chapit 9.

BonDye kenbe dispansasyon sa jouk rive Jodi-
a. Ou menm ak mwen, nap vVviv nan
dispansasyon gras BonDye-a. Se klé ke nou pa
te viv nan premye ak dezyem dispansasyon
BonDye te bay Adam an. Ni nou pap viv nan
dispansasyon la lwa.

Pol fe konnen ke BonDye pat bay okenn moun
dispansasyon gras la, pat gen moun ki te
preche sou li jiskaske Kris te revele-| sa.

Eph 3:2 “...te ban m' travay sa a pou'm te fé
pou hou.”

Pol identifye tét li ak levanjil BonDye ba |i a
tankou mesaj Bon Dye te bay Moyiz pou pep
Israyel la. Pol di, “levanjil mwen an”, levanijil
mwen resevewa-a, etc.

Rom 2:16, “Dapre bon nouvél m'ap anonse a,
se sa menm ki gen pou rive le BonDye va voye
Jezi kri pou jije tou sa lézom t'ap fé an kachet.”

Rom 16:25, “Ann fé Iwanj BonDye! Se Ii ki gen
pouvwa pou fé nou kenbe fem nan konfyans lan
dapre bon nouvel m'ap anonse a...”

2 Tim 2:8, “Toujou chonje pitit pitit David la, Jezi
Kri, ki te leve soti vivan nan lanmo, jan sa di
nan bon nouvel la.”

Pol di ke dispansasyon gras la te kache nan
BonDye ak rete yon misté ou byen sekré jouk le

Kris te fe-m konnen sa e se mwen sel |i fe
konnen sa.

Eph 3:5 “Nan tan lontan BonDye pa t' devwale
plan travay sa a bay ankenn moun sou laté...”

Col 1:25-26 “Wi, m'ap sevi legliz la koulye a
dapre travay BonDye ban m' fe pou nou an:
travay sa a se pou m' anonse tout bagay ki nan
mesaj li a, pou m' fé tout moun konnen sekreé i
te kenbe kache depi tout tan kifé pesonn pa t'
konnen I'. Men koulye a, li devwale’l bay tout
moun ki pou li.”

Rom 16:25, “Ann feé lwanj BonDye! Se Ii ki gen
pouvwa pou fé nou kenbe fem nan konfyans lan
dapre bon nouvel m'ap anonse a, dapre mesaj
m'ap preche sou Jezikri a, dapre konesans
BonDye ban nou kifé nou we plan travay li. Se li
menm ki gen pouvwa pou fé nou kenbe fém
nan konfyans sa a. Plan travay sa a te kache
pandan lontan lontan.”

Nou we plizyé dispansasyon nan Pawol
BonDye kote Bondye chanje relasyon i ak
lom, nou we prinsipalman 2 premye divizyon
nan Pawol la kote nou rekonét si nou se
travaye kap resevwa lwanj oubyen kap gen
pou wont travay nou fe. De premye division
nan Bib la, se pa Ansyen Kontra ak Nouvo
Kontra-a, men se “pwofesi” ak “miste”.

Pwofesi ak Miste

Pwofesi se sa Bon Dye, “...fé nou konnen’l lan
nan bouch pwofét li yo depi nan tan lontan.” (Ac
3:21). Pwofesi konséne la te ak rey Kris sou i,
ak pep BonDye sou té-a, Izrayel.

Misté, Rom 16:25... “Plan travay sa a te kache
pandan lontan lontan.” Mo sa gen pou wé ak
Legliz, ko Kris la.

Misté konsene syeél la ak pozisyon nou anro-a
ak Kris.

Pwofesi- te pwofetize, te pale

Misté te rete sekre san pwofetize. Nan Gen 1:1
nou li de 2 bagay BonDye te interese ladan,
‘nan komanseman BonDye kreye syél ak te-a.”

BonDye gen de group moun espesyal li sevi ak
yo pou realize plan li nan 2 bagay sa yo.
Premye gwoup la, se lzrayel, Li te pale sou
pwogram yo a depi le monn sa te komanse.
Dezyem gwoup la, se legliz, ko Kris la - verite ki
gen rapo ak pwogram misteé gras la pou legliz ki
te rete yon sekre depi lé monn sa te egziste

Ministé Kris anro te-a, Pwofesi pa Miste

Izrayel te viv anba yon pwogram pwofesi, ki te
gen ladan Moyiz ak la lwa. Seye nou an, nan
ministé Li sou té — a vizavi lIzrayel te vini kom
yon jwif ki soumet li anba la lwa Moyiz. Me sa

nou li sou Seye Jezi Kri nou an, Gal 4:4, “Men,
le 1&é a rive, BonDye te voye pwop pitit li. Li soti
nan vant yon fanm, li viv anba lalwa jwif yo.”

Jezi Kri te obeyi la Iwa, li te vini pou li te ka
akompli-l jan ‘nou wé nan Mat 5:17. “Pa mete
nan tét nou mwen vin aboli lalwa Moyiz la ak sa
pwofet yo te moutre nou. Mwen pa vin pou aboli
yo, mwen vin moutre sa yo vle di tout bon.”

Jezi Kri an che vini pou akompli la lwa ak
pwofet yo. Li pat vini pou_akompli Pawol
BonDye ak misté. BonDye te bay Pol travay
espesyal sa pou-l fe. Col 1:25-26, “Wi, m'ap
sevi legliz la koulye a dapre travay BonDye ban
m' fé pou nou an: travay sa a se pou m' anonse
tout bagay ki nan mesaj li a, pou m' fé tout
moun konnen sekre li te kenbe kache depi tout
tan kifé pesonn pa t' konnen I'. Men koulye a, li
devwale I' bay tout moun ki pou li.”

Nan liv Matye, Mak, Lik ak Jan nou trouve Kris
anseye disip li yo pou obeyi la lwa, Mat 23:2-3,
“Direkté lalwa yo ak farizyen yo la pou esplike
Lalwa Moyiz la. Se pou nou koute yo, se pou
nou fé tou sa yo di nou fe. Men, pa fe tankou
yo. Paske yo menm, yo pa fé sa yo di nou fé.”

Mat 28:20, “Moutre yo pou yo obséve tou sa

mwen te ban nou lod fe. Chonje sa byen: mwen
la avek nou toulejou, jouk sa kaba.”

Verite sa soti dabo nan dispansasyon la lwa,
men li pa pou nou obeyi nan dispansasyon gras
la. Seyeé nou an te anseye pep lzrayel la pou
obeyi lwa Moyiz la de fwa nan ministe Li sou
te-a ak ministé rezireksyon Li pou pep lzrayel
jan nou te we sa nan Mat 28:20.

Nou bezwen poze tet nou kesyon sa, “Sa sa vle
di bay Pawol Verite-a jan-l ye-a?”

Pol di nan Rom 6:14, “...nou pa anba pouvwa
lalwa Moyiz la anko, se anba fave (gras)
BonDye a nou ye.”

Gal 5:18, “Men, si se Lespri BonDye a k'ap
dirije lavi nou, nou pa anba lalwa anko.”

Lé Sentspri  kondwi yon kwayan nan
dispansasyon gras la, Li pa kondwi-l pou swiv
la Iwa! Ekriti yo ak dispansasyon mache
ansanm, nou bezwen fe diferans pou nou pa
piye yon sel bo, menm ak pawol Seyé nou an
nan ministe li sou te-sa vizavi péep lzrayel.

Pwofesi bon pou nou aprann, men se pa pou
nou obeyi. Dispansasyon pa nou se miste, men
se pa pwofesi. Le nou li levanjil yo: Matye,
Mak, Lik ak Jan, yo fe pati liv Nouvo Kontra yo
se vre,men yo plis pale sou pwogram pwofesi
pép lzrayel. Nan liv sa yo, nou jwenn moun ki te
fe sa la lwa mande, se moun sa yo ki te onore.

Si ou ta va nan yon batiman kap koule, tout sa
ou te ka pran se ta yon ti liv ki gen 4 levanijil yo
ladan, nou ta ka aprann anpil bagay sou
pwofesi, men nou pa tap jwenn anyen pou
aprann sou miste.

Program Miste BonDye-a, Gras

Pwogram misteé BonDye-a, dispansasyon gras
la, te komanse ak Pol. Pol di nan Eph 3:8,
“‘Mwen pi piti pase moun ki pi piti nan tout pep
BonDye a. Men atousa, se mwen menm
BonDye bay privilé] sa a, pou m' f& moun ot
nasyon yo konnen bon nouvel richés Kris la,
richés moun p'ap janm fin konprann”.

‘pa ka sonde” vle di “kipa te pwofetize” ou
byen pa gen tras, mak pye , pa gen tras verite
miste avan PoOl. Nou pa ka jwenn
dispansasyon gras la nan ekriti yo toutotan
Kris pa te devwale-l bay Pol jan- | te ye a:

Kache nan BonDye, Eph 3:9
Kache depi toutan, Col 1:26
Pat devwale, Eph 3:5

Yon misté - Plan travay sa a te kache pandan
lontan lontan, Rom 16:25.

Pwogram sekre miste dispansasyon gras Bon
Dye-a, pa- t gen moun kite preche-l jouk le Kris

19



te revele Pol li! Pwogram misté sa, nou pa ka
jwenn li [0t kote nan Bib la, pazavan nou aprann
li nan men Pol.

Seye nou Jezi Kri nan ministe li sou té-a vizavi
Izrayel, li pat revele anyen sou pwogram misté-
a. Pol di nou sa nan Rom.15:8, “Men sa’m vile
di: Kris la te fe tet li sévite jwif yo pou I' te ka fe
pwomes Bondye te fé zanset nou yo rive vre,
epi pou I' te moutre jan Bondye kenbe pawal li.”

Kris te vini selon pwogram pwofesi — a nan
dispansasyon la Iwa, pou-l te sevi Izrayel.
Ministe Seye nou sou té sa, se te sevi jwif yo.
Gade byen sa vese-a di “te”.

Jodi-a, Seye nou an pa sevité jwif yo anko
tankou sa declare nan liv levanjil yo, men li se
chéf legliz Li, Ko Kris la.

Pye ak Iot onz apot yo pa te revele anyen sou
misté sa tou. Yo te anseye pwofesi, ki pale sou
mond sa depi lé-l te komanse. Jou Lapannkot
la, nou we Pye ki te pale nan Ac 2:16, “Men, sa
pwofét Joel te fé konnen gen pou rive a, se sa
k'ap pase koulye a”, sak te rive jou sa-a, se te
sou pwofesi. Bon Dye te déja pale sou sa.
Revelasyon sekré miste Pol pa-t yon pwofesi,
sekre sa te rete toujou “kache nan Bon Dye”

Pa gen moun ki te konnen pwogram miste
(sekre) dispansasyon gras la jouk Ié BonDye te
devwale- | apre Pannkot la, le yo te fin kalonnen

Etien ak kout roch, Kris te fe Pol we ki moun li
ye.

Pol apot payen yo

Rom 11:13, “Koulye a, nou menm moun Iot
nasyon yo, mwen gen sa pou m' di nou: Se apot
nou mwen ye, se vre. Mwen kontan anpil travay
m'ap fé a.”

Pol di ke li se yon apot, moun BonDye voye
kote payen yo. Pol leve ro travay li tap fe a.
Pozisyon apot BonDye bay Pol pou Ko Kiris la,
gen anpil enpotans nan tan sa nou ye - a.

1 Cor 14:37 “Si yon moun kwe se BonDye ki
voye I, osinon si li kwe li resevwa kek don ki
soti nan Sentespri BonDye a, se pou I' rekonet
sa m' ekri a se yon lod ki soti nan Seyé a.”

Jodi-a, yon kwayan espirityel dwe rekonet ke
Pol te resevwa lod nan men Kris pou-| ekri let li

yo.

Se nan liv apot Pol ekri yo, soti nan liv Romen
pou rive nan Filemon, ke nou jwenn pou nou
menm dispansasyon verite BonDye- a, Legliz Li
Ko Kris-la. Se la, Selman la nou jwenn jerans
ke Segne-a ban nou. Se la nou jwenn
“dispansasyon gras Bon Dye-a”.

Lé BonDye tap devwale dispansasyon gras li-a
bay Pol menm jan li te fe-l pou Adam, li te mete

anndan dispansasyon sa, tout verite nou
bezwen pou viv yon vi ki fe Seye-a plezi.

Poukisa BonDye te gade dispansasyon gras
la an Sekre

Pol di nou pouki BonDye te gade sekré
dispansasyon sa-a - 1 Cor 2:7-8, “Bon
konprann m'ap anonse a, se bon konprann
BonDye te sere a. Li te kache nan je moun.
Men, depi anvan BonDye te kreye anyen, bon
konprann sa a te nan plan I' pou I' te ka sévi yon
lwanj pou nou. Pa gen pouvwa nan lemonn Ki
te konnen bon konprann sa a. Si yo te konnen
I', yo pa ta kloure Seye ki merite Ilwanj la sou
kwa a.”

Satan pa tap kloure Seye Jezi Kri si li te
konnen sa BonDye t'ap pral akompli sou la kwa.
BonDye te dwe kenbe sekré “kache nan Li
Menm” konsa Satan pa tap konnen si la kwa
tap vin yon defet pou li.

Satan pédi batay devan la kwa, Gen 3:15

“...Ii ap kraze tét ou, epi ou menm w'ap mode I
nan talon pye I'.”

Kris te kraze tét Satan sou la kwa. Moun pa-t ka
konprann travay Kris sou la kwa, ke le Bon Dye
te devwale sekre a bay Pol, pou li menm li te
bay mesaj la.

Pwogram devwalman pwofesi BonDye, ak
pwomes li te fé Israyel yo gen pou akonpli le yo
va dirije la té. BonDye gen pou reprann kontwol
syel yo ak ko Kris la jan pwogram miste-a
devwale-l. Pa gen dout nan sa pakse Kris te
monte la kwa, li genyen viktwa sou Satan.
Viktwa Kris sou peche ak lanmo li sou la kwa te
fe wout pou BonDye reklame té-a pa mwayen
Izrayel epi syel yo pa mwayen ko Kris la.

Eph 1:10, “Dapre plan travay BonDye a, plan ki
gen pou fin reyalize nét le |é a va rive, BonDye
ap mete tout bagay ki nan syél la ansanm ak
tout bagay ki sou late a anba yon seél chef, anba
Kris la.”

Dispansasyon ki gen pou vini an, rele
“dispansasyon wayom nan”, BonDye va mete
tout bagay anba otorite pitit gason Li, akoz la
kwa. Sa pa tap posib si BonDye pa te kenbe
sekré pwogram miste Li-a.

Nou dwe kontan lé nou konnen ke BonDye te
kenbe sekre pwogram miste Li-a jan Pol di nan
1 Cor 15:17, “Si Kris la pa te leve soti vivan nan
lanmo, sa nou te kwé a pa ta vo anyen, paske
nou ta toujou ap viv nan peche nou yo.”

Si BonDye pa te kenbe sekré ak si yo te
konnen sa miste —a ye avan la kwa, satan pa

t'ap krisifye Seye nou-an, nou t'ap toujou rete
nan peche nou yo! Si Kris pa te mouri sou kwa-
a, nou tap toujou rete nan peche nou yo, pa tap
gen espwa pou yon nan nou menm.

Dispansasyon gras Bon Dye —a

Menm jan Adam te bezwen konnen travay li
kom jeran, se menm bagay la tou pou nou
menm. Verite nou pral li yo, BonDye te fe Pol
we yo sou dispansasyon gras la:

Bon Dye mete jwif yo (Israyel) sou kote -
Rom 11:7,12,15,20,32

Bon Dye gen pitye pou tout moun
ansanm - Rom 11:32

Levanjil (bon nouvel) gras BonDye-a
manifeste nan travay Kris te akonpli sou
la kwa - Ac 20:24, Eph 3:2

Kwayan yo vin byen ak Bon Dye pa
mwayen lanmo Kris sou kwa a - Eph 2:16
Pa gen yon levanjil diferan pou moun ki
jwif ak sa yo ki pa jwif - Rom 10:12

Jwif ak Payen yo batize nan yon sel ko —
| Cor 12:13

Kris chita anro nan syel la - Col 3:1-3

Obeyisans la fwa Adam devan BonDye te
depann jan Adam te fé konnen Pawol Verite-a.
Adam pa te ka obeyi BonDye si li pa te ka fe
diferans nan de jerans yo ak si li pat yon jeran

fidel nan sa BonDye te bay li pou swiv. Melanje
jerans, pran kek bagay nan premye-a mete sou
dezyem nan, ta va menm bagay ak desobeyi
dispansasyon BonDye te bay li ak koronpi
Pawol BonDye. Obeyisans la fwa nou dwe baze
sou verite Bon Dye te revele Pol pou li menm
ban nou mesaj la nan period gras la.

Pol di nou sa sevi BonDye ye, nan period gras
la - Tit 1:1, 3 “...pou’'m fé yo konnen verite a jan
n‘ap viv li nan sévis BonDye,”

Pol di nou ki sa verite-a ye nan vese 3, “Lé le li
te fikse a rive, li fé nou konnen lavi sa a ak
pawol li, nan mesaj li te renmet mwen pou m' fé
konnen, dapre lod BonDye, Sove nou an, te
ban mwen.”

Sevi BonDye Jodi-a se obeyi miste verite Kris te
bay Pol la.

BonDye te bay Pol yon dispansasyon, menm
BonDye sa vle pou yo rekonet pitit Li a dapre
misté verite-a. Nou li jan yo dwe preche Seye
Jezi Jodi-a nan period gras la. Rom 16:25, “Ann
fe lwanj BonDye! Se li ki gen pouvwa pou fe
nou kenbe fem nan konfyans lan dapre bon
nouvel m'ap anonse a, dapre mesaj m'ap
preche sou Jezi Kri a, dapre konesans BonDye
ban nou kifé nou we plan travay li. Se li menm
ki gen pouvwa pou fe nou kenbe fem nan

konfyans sa a. Plan travay sa a te kache
pandan lontan lontan.”

Yo dwe pale de Jezi Kri dapre devwalman misté
a, baz verite ke POl te konnen kom premye
moun, se sou li mesaj la repoze.

Pol di nou tou kijan pou nou pa preche Kris la
nan period gras la - 2 Cor 5:16, “Se poutéet sa,
depi koulye a, mwen pa konsidere pesonn sou
laparans, tankou lezom fe’l la. Si yon le mwen
te konsidere Kris la sou laparans tankou lézom
fe’l la, koulye a mwen pa konnen-l nan jan sa a
anko.”

Pol anseye nou pou nou pa nan fe distinksyon
Jwif ak payen sou laparans. Distinksyon sa te
egziste depi le BonDye te rele Abram pou vin
yon pep ki pote Non Li, Izrayel nan Ge 12. Depi
lé sa-a, yo vin konnen Iom sou laparans, te gen
distinksyon ant jwif ak payen. Seye nou an te fe
distinksyon sa pandan ministe li sou te a. Lé Pol
di konye-a nou pa konnnen Iom sou laparans
anko, nan sans sa, li fé wé yon gwo chanjman
dispansasyon. Pol chanje anseyman Kris te bay
ak sipote nan ministe li sou te- a vizavi lzrayel
le se jwif yo ki te an premye. BonDye konnen
lom Jodi-a dapre ké yo. BonDye wé Iom swa
kom moun sove ou byen moun pédi, men pa
tankou jwif ou byen payen.

Pol fe yon Iot declarasyon ki gen plis enpotans
le-l di nou pou nou pa konnenn Kris sou
laparans anko. Sa sa vle di? Konnen Kris sou
laparans, se konnnen-L jan-L prezante nan
levanjil yo tankou yon seévité pou lzrayel.
Sikonsisyon te sévi mak pou pep sa. Yo te
preche Kris sou laparans, le Li te fé tet li sévite
jwif yo (ministe sikonsisyon an), men Jodi-a, yo
pa dwe preche Kris sou laparans jan Pol di-l
nan Rom 16:25, “...dapre mesaj m'ap preche
sou Jezikri a, dapre konesans BonDye ban nou
kifée nou weé plan travay li. Se li menm ki gen
pouvwa pou fé nou kenbe fem nan konfyans sa
a. Plan travay sa a te kache pandan lontan
lontan.”

Kay BonDye - a

Nan ansyen Kontra-a, BonDye te gen yon kay.
Se te pep lzrayel la.

Ex 40:38 “Lajounen, nwaj Seyé a te rete anwo
tant lan, men lannwit, se te yon dife tout pep
Izrayél la te weé klere nan nwaj la. Se konsa sa
te fet pandan tout vwayaj la.”

Jodi-a Li bati yon Iot kay, se Legliz, ki se ko Kris
la.

1 Tim 3:15, “Men, si’'m pran reta, let sa a va fe
ou konnen ki jan pou nou mennen tét nou nan
fanmi BonDye a, sa vle di nan legliz BonDye

vivan an. Legliz la tankou yon poto k'ap soutni
verite a.”

Tout vré kwayan yo fe pati kay sa, dapre sa Pol
di nou nan 2 Tim 2:15-21, nou kapab yon veso
pou sevis espesyal nan kay BonDye a. Gen de
kondisyon ki bay. Premye-a “se fe konnen
pawol verite-a jan-l ye-a.” Sa fé ou resevwa
lwanj nan men BonDye tankou yon travayeée
ki pa wont travay li fe. Dezyem kondiisyon se
“kenbe kO pou pafe saki mal”.

2 Tim 2:19, “Men, pa pe. Fondasyon solid
BonDye te mete a, li la toujou. Men pawol nou
jwenn make sou li: Met la konnen moun Ki
moun pa li. Tout moun ki di ke se pou Seye a
y'ap viv, se pou yo sispann fe sa ki mal.”

2 Tim 2:20-21, “Si yon moun kenbe ko I' pou I
pa fé sa ki mal, y'a fe-| fé yon travay espesyal.
Paske lé sa a I'ap mete tet li apa net pou Met i,
la itil Mét la, I'ap pare pou-l fé nenpot bagay ki
byen.”

Lo ak lajan ou byen bwa ak té

Eske ou etidye pawol BonDye jan BonDye
anseye-l nan 2 Tim 2:15 “fe konnen pawol
verite-a jan-l ye-a ?” Eske ou dakd ke Pol se
apot nou Jodi-a? Pasaj li ekri kite pou nou yo
montre ke jerans nou soti nan BonDye.

1 Cor 4:1- 2, “Se poutet sa, hou menm moun
Korent, se pou nou rekonét se sevite Kris la
mwen ye, tankou yon jeran BonDye mete
reskonsab plan travay li yo ki te kache. Yon sél
bagay yo mande yon jeran, se pou-l yon moun
serye.”

Eske ou se yon veso an 10 ou an lajan, yon
veso pou sevis espesyal “ki kap itil mét li, pou
tout kalite bon travay?” Lée-w fé konnen pawol
verite devan deye, viv yon vi ki sal ak peche, ou
vin tounen yon veso an bwa ak té.

Jeran fidel miste Bon Dye yo sanble tet koupe
ak moun Bere yo - Ac 17:11, “Jwif Bere yo te
gen pi bon santiman pase sa Tesalonik yo: yo
te resevwa pawol la byen vit san traka. Chak
jou yo t'ap egzaminen sa ki te ekri nan Liv la
pou we si sa Pol t'ap di yo a se vre.”

Moun Bere yo pa te selman pran sa ki soti nan
bouch pou levanijil la, men yo te fouye Pawol
BonDye chak jou.

Jodi-a, anpil nan legliz yo pa rekonét travay Pol
kom apot ak dispansasyon Kris te bay li- a.
Gade sa Kris te di disip yo nan Jan 13:20, “Sa
m'ap di nou la a, se vre wi: Moun ki resevwa
moun mwen voye a, li resevwa-m tou. Moun Ki
resevwa-m, li resevwa moun ki voye-m lan.”

Etyen tap preche sou fason Izrayel te trete
mesaje BonDye yo nan dénye mesaj li nan Ac

7:52, “Kiles nan pwofet yo zansét nou yo pat
pesekite? Yo te touye tout pwofet ki te fé
konnen davans ki jan Sévité BonDye a te gen
pou vini. Koulye a, se Sevite BonDye a menm
nou trayi, se li menm nou touye.”

Legliz Jodi-a, pa diferan ak lzrayel 1& nou pa
rekonét mesaje Kris voye pou nou,
espesyalman ak program misté Li an.

Izrayel te konnen Moyiz kom moun ki te bay la
lwa. Yo te bzwen swiv li ak obyei-l nan
dispansayon la lwa. Menm jan tou, legliz Jodi-a
bezwen peye atansyon a apot BonDye-a, Pol,
nan dispansasyon gras la.

Kwayan yo kék fwa kritike Katolik Romen yo
paske yo swiv san konprann Pap la ak doktrin
legliz sou pweteks yo kwe pawol BonDye-a.
Anpil nan kwayan sa yo, se moun yap Swiv
tankou paste, denominasyon, anseyman legliz,
kek lekol Bib, kek semine, e ou reflechi byen,
ou we yo fé menm bagay la tou.

Sila yo ki nan la fwa Katolik yo klé sou moun
yap swiv, yap swiv Pye. Pye fe pati pwogram
pwofesi BonDye te mete akote-a, men ki gen
pou reprann apre dispansasyon sa rive nan
bout Ii.

Pou glorifye Seye-a nan dispansasyon sa, nou
bezwen swiv Pol, ak bati sou fondasyon li mete
kampe-a, jan li di nou nan | Cor 3:10, “Dapre

fave BonDye te fe-m lan, mwen travay tankou
yon bon enjenyé, mwen poze fondasyon an.
Yon Iot ap bati sou li. Men, se pou chak moun
veye ko yo pou yo konnen ki jan y'ap bati.”

Jezi Kri se baz (fondasyon) Pol poze-a, li di nou
jan pou nou bati sou li. Bon enjenyé-a montre
nou kijan pou nou fe sa.

1 Cor. 2.5, “Konsa, konfyans nou gen nan
BonDye a pa chita sou bon konprann Iézom,
men sou pouvwa BonDye.”

Pol di nou ke “fwa nou” dwe mache ak pwisans
BonDye, men se pa ak bon konprann lezom.
Menm Ié nou gen respe pou anpil moun akoz la
fwa yo, se pa yo ki dwe otorite nou. Se sel
pawol verite-a ki dwe otorite nou.

Pawol verite BonDye ban nou an, verite sa yo
nan dispansasyon gras la:

e Pol se Apot BonDye pou Payen yo nan
period gras la— Rom 11:13

e Yo dwe preche Jezi Kri dapre Rom 16:25,
26, “... dapre bon nouvel m'ap anonse a,
dapre mesaj m'ap preche sou Jezikri a,
dapre konesans BonDye ban nou kife nou
we plan travay li. Se li menm ki gen...”

e Konnen pawol verite-a, se fason kwayan
yo etidye lezekriti nan chak dispansasyon
2 Tim 2:15

Nan Eph 3:9, Pol di nou kisa legliz Jodi-a dwe
fe.

“Li ban-m privilej sa a pou-m fé tout moun we
akle ki jan plan travay Bondye te sere nan ke li
a ap reyalize, paske BonDye ki kreye tout
bagay te kenbe plan sa a nan ké-l depi lontan.”

Pol di nan Ac 20:32

‘Koulye a m'ap renmet nou nan men BonDye
avek mesaj fave li a. Se li menm ki ka fotifye
nou, ki ka ban nou tout bon bagay li sere pou
tout moun ki pote non li.”

